
				এই পাতাটির মুদ্রণ সংশোধন করা প্রয়োজন। 
যোড়শ পরিচ্ছেদ । S sa
ডিকেণ্টরের দিকে চাহিলেন, কেহ ঘড়ীর দিকে চাহিলেন । হেমচন্দ্ৰ ভাব গতিক বুঝিয়া বিদায় লইয়া প্ৰস্থান করিলেন।
বাড়ী-ভিতর একবার যাবেন কি? ধনঞ্জয় তা তাহাকে একবার বাড়া-ভিতর যাইবার কথা বলিলেন না । তথাপি হতভাগিনী উমাতারাকে না দেখিয়া কি চলিয়া যাইবেন ?
প্রাঙ্গনে আসিয়া হেমচন্দ্র একটু ইতস্ততঃ করিলেন। এমন সময়ে বাহিরে ঘর্ঘর শব্দে আর দুই একখানি গাড়ী আসিয়া দাড়াইল ! গাড়ী হইতে হাস্যরবে বাটী। ধ্বনিত করিয়া কাহারা বাবুর বৈঠকখানায় গেল। সভা। জমিল, সেতারের বাদ্য শ্ৰত হইল, আবার মধুর হাস্যধ্বনি শ্রুত হইল,-অচিরে কলকণ্ঠজাত গীতধ্বনি গগনমার্গে উখিত হইতে লাগিল ।
হেম এক পা দু পা করিয়া একটি প্রাচীর পার হইয়া বাড়ীভিতরের প্রাঙ্গনে দাড়াইয়াছেন । তথায় শব্দ নাই, আলোক নাই, মনুষ্য চিকু নাই, মনুষ্য রব নাই। অন্ধকারে ক্ষণেক প্রাঙ্গনে দাড়াইয়া রছিলেন, তাহার হৃদয় সজোরে আঘাত করিতে লাগিল । কাহাকেও ডাকিবেন কি ?
একটী উন্নত প্রকোষ্ঠের গবাক্ষের ভিতর দিয়া একটী দ্বীপ দেখা যাইতেছে, হেম অনেকক্ষণ সেই দ্বীপের দিকে চাহিয়া রহিলেন, সাড়া দিবার সাহসী হইয়া উঠিল না।
ক্ষণেক পর একটী ক্ষীণ বাহু সেই গবাক্ষে লক্ষিত•হইল। ধীরে ধীরে সেই গবাক্ষ বদ্ধ হইল, আলোক আর দৃষ্ট হইল না, সমস্ত অন্ধকার। হৃদয়ে দুই হন্ত স্থাপন করিয়া হেমচন্দ্ৰ নিঃস্ববেদ সে গৃহ হইতে নিম্ৰান্ত হইলেন।

